
	1. ՀՀ հանրային ծառայությունները կարգավորող հանձնաժողով
	20.12.2021թ .

	
	№ԳԲ/34․3-Մ2-1/4356-2021

	Արձանագրության նախագծի վերաբերյալ ՀՀ հանրային ծառայությունները կարգավորող հանձնաժողովն առարկություններ չունի։
Միևնույն ժամանակ, հանձնաժողովն առաջարկում է նշված նախագծում կատարել որոշ խմբագրական փոփոխություններ, մասնավորապես՝
1. նախագծի հայերեն տարբերակի 2-րդ հոդվածի «բ» կետում «հինգերորդ էներգաբլոկի» բառերից հետո ավելացնել «(այսուհետ՝ «Հրազդան-5» կայան)» բառերը,
1. նախագծի հայերեն և ռուսերեն տարբերակների 2-րդ հոդվածի «գ» կետով լրացվող 10-րդ ենթակետի «ա» պարբերությունում «2031» թիվը փոխարինել «2032» թվով, քանի որ նախագծով տարեկան 31,79 մլն ԱՄՆ դոլարի փոխհատուցումը նախատեսված է 10-ամյա ժամանակահատվածի համար և, հանձնաժողովի կարծիքով, պետք է հնարավորություն լինի նշված մեծությունը վերանայել նաև 01.02.2031-31.01.2032թթ. ժամանակահատվածում բնական գազի ներկրման գնի հնարավոր փոփոխությամբ պայմանավորված,
1. նախագծի հայերեն տարբերակի 2-րդ հոդվածի «գ» կետով լրացվող 10-րդ ենթակետի «բ» պարբերությունում «բաց թողնման» բառերը փոխարինել «առաքման» բառով։
	  Ընդունվել է ի գիտություն։
Արձանագրության նախագծում կատարվել են համապատասխան փոփոխություններ։


	Միաժամանակ տեղեկացնում ենք, որ վերը նշված նախագծի կիրառմամբ պայմանավորված 2022թ. փետրվարի 1-ից մինչև 2023թ. հունվարի 31-ն ընկած ժամանակահատվածի էլեկտրական էներգիայի արտադրության և սպառման կանխատեսվող հաշվեկշռի պարագայում էլեկտրաէներգետիկական համակարգում կառաջանա լրացուցիչ ծախս շուրջ 14.5 մլրդ դրամ (առանց ԱԱՀ-ի)՝ սպառողներին վաճառվող էլեկտրական էներգիայի սակագների վրա ազդեցությունը կկազմի 2.86 դրամ/կՎտժ-ի (ներառյալ ԱԱՀ-ն) չափով։
	Ընդունվել է ի գիտություն։

	2. ՀՀ արտաքին գործերի նախարարություն
	20.12.2021թ.

	
	№1111/53829-21

	«Հայաստանի Հանրապետության Կառավարության և Ռուսաստանի Դաշնության Կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի Համաձայնագրում փոփոխություններ կատարելու մասին» արձանագրության կնքման առաջարկությանը հավանություն տալու մասին» ՀՀ կառավարության որոշման նախագծի առնչությամբ դիտողություններ և առաջարկություններ չկան։
	  Ընդունվել է ի գիտություն։

	ՀՀ արտաքին գործերի նախարարությունը նպատակահարմար է գտնում Արձանագրության ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին։
	  Ընդունվել է ի գիտություն։

	3. Պետական գույքի կառավարման կոմիտե
	20.12.2021թ.

	
	№01/12․7/9155-2021

	Արձանագրության նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	  Ընդունվել է ի գիտություն։

	«Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի համաձայնագրում փոփոխություններ կատարելու մասին» արձանագրության ստորագրման առաջարկությանը հավանություն տալու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունեն։
	Ընդունվել է ի գիտություն։

	4. ՀՀ արդարադատության նախարարություն
	20.12.2021թ.

	
	№01/14․2/42303-2021

	Նախագծի, ինչպես նաև ««Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի համաձայնագրում փոփոխություններ կատարելու մասին» արձանագրության ստորագրման առաջարկությանը հավանություն տալու մասին» Կառավարության որոշման նախագծի վերաբերյալ դիտողություններ և առաջարկություններ առկա չեն։
	  Ընդունվել է ի գիտություն։

	Նախագիծը չի պարունակում ՀՀ օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում են, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա է վավերացման:
	  Ընդունվել է ի գիտություն։

	5. ՀՀ ֆինանսների նախարարություն
	20.12.2021թ.

	
	№01/5-1/20935-2021

	«Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի համաձայնագրում փոփոխություններ կատարելու մասին» արձանագրության նախագծի (այսուհետ՝ Նախագիծ) վերաբերյալ հայտնում են հետևյալը.
	  

	1․ Նախագծում առկա են հայկական կողմի պարտավորություն հանդիսացող մի շարք դրույթներ, որոնք Հայաստանի Հանրապետության համար կարող են հանգեցնել լրացուցիչ ֆինանսական պարտավորությունների: Մասնավորապես.
ա/ Նախագծի 2-րդ հոդվածի բ) ենթակետով նախատեսվում է տարեկան 31,79 մլն ԱՄՆ դոլար գումարի վճարում (2022թ. փետրվարի 1-ից՝ տասը տարվա ընթացքում) Գազպրոմ Արմենիա ՓԲԸ-ին որպես վերջինիս պատկանող Հրազդանի 5-րդ էներգաբլոկի տարեկան հզորության վճար՝ շահագործման և սպասարկման բոլոր ծախսերի փոխհատուցումն ապահովող պայմաններով։ Մինչդեռ չի հստակեցվում, թե վերոնշյալ գումարներն ամբողջությամբ հնարավո՞ր է փոխհատուցել սակագներով, թե՞ այն կարող է բերել լրացուցիչ բյուջետային ծախսերի անհրաժեշտության։
	 Առաջարկվում է ներքոհիշյալ դիտարկումները քննարկման առարկա դարձնել ՀՀ վարչապետի աշխատակազմում:

	բ/ Նախագծի նույն հոդվածի գ) ենթակետով նշվում է, որ բնական գազի գնման ծախսերի մեծությունը որոշելիս «Իրանի Իսլամական Հանրապետությունից «Հրազդան-5» կայանի համար «գազ էլեկտրաէներգիայի դիմաց» սխեմայով առաքվող գազի ծավալները «Հրազդան-5» կայանից էլեկտրաէներգիայի բացթողնման համար անհրաժեշտ գազի ծավալների համեմատ գերազանցվելու դեպքում բնական գազի գնման ծախսերն ընդունվում են հավասար զրոյի, ընդ որում, կառուցվող Իրան-Հայաստան 400 կՎ էլեկտրահաղորդման գիծը մինչև շահագործման հանձնելն ընկած ժամանակահատվածի համար բնական գազի ծավալների նշված գերազանցումները համարվում են «Գազպրոմ Արմենիա» փակ բաժնետիրական ընկերության լրացուցիչ եկամուտ և չեն կարող դիտարկվել որպես «Հրազդան-5» կայանի հզորության դիմաց վճարի փոխհատուցման աղբյուր:
Այս կապակցությամբ հայտնում են, որ անհասկանալի է նախորդ կետով տրվող 31,79 մլն ԱՄՆ դոլարի երաշխավորումների պարագայում առաքվող գազի ծավալները «Հրազդան-5» կայանից էլեկտրաէներգիայի բացթողնման համար անհրաժեշտ գազի ծավալների համեմատ գերազանցվելու դեպքում բնական գազի գնման ծախսերը զրո ընդունելու, «Գազպրոմ Արմենիա» ՓԲԸ-ի համար լրացուցիչ եկամուտ և որպես «Հրազդան-5» կայանի հզորության դիմաց վճարի փոխհատուցման աղբյուր չդիտարկելու հիմնավորումները:
	

	գ/ Նախագծի նույն հոդվածի դ) ենթակետով նշվում է, որ «Գազպրոմ Արմենիա» ՓԲԸ-ի հանդեպ «Երեւանի ՋԷԿ» ՓԲԸ-ի 12,938,518,283.1 դրամի չափով և «Տրանսգազ» ՍՊԸ-ի հանդեպ 2021 թվականի հոկտեմբերի 1-ի դրությամբ 26,659,767.37 ԱՄՆ դոլարին համարժեք չափով պարտքի մարումը կիրականացվի 2021-2023թթ․ ընթացքում՝ համաձայնեցված երեք տրանշներով՝ սկսած 2021 թվականից. առաջին տրանշը՝ տարեկան առնվազն 6 մլն ԱՄՆ դոլարին համարժեք չափով, երկրորդ եւ երրորդ տրանշները՝ յուրաքանչյուրը տարեկան առնվազն 10 մլն ԱՄՆ դոլարին համարժեք չափով:
Այս կապակցությամբ ՀՀ վարչապետի աշխատակազմ ներկայացված ֆինանսների նախարարի 15.12.2021թ. N01/8-1/20634-2021 գրությամբ հայտնել ենք, որ վերոնշյալ պարտքի գումարը գազի սակագնի մեջ ներառելու հարցի վերաբերյալ առաջարկություններ չունենք, քանի որ ՀՀ կառավարության պարտք/ՀՆԱ հարաբերակցությունը 2020թ.-ին գերազանցել է «Պետական պարտքի մասին» ՀՀ օրենքով նախատեսված 60% սահմանային շեմը՝ կազմելով 63.5%՝ պայմանավորված 2020թ.-ի տնտեսական անկմամբ և իրականացվող հակաճգնաժամային քաղաքականությամբ: Համաձայն ՀՀ հարկաբյուջետային կանոնների՝ այդ շեմի գերազանցման պարագայում գործում են բյուջեի ընթացիկ ծախսերը սահմանափակող կանոնները (ընթացիկ առաջնային ծախսերի աճը սահմանափակված է նախորդ յոթ տարիների անվանական ՀՆԱ-ի միջին աճով (նվազեցրած 0.5 տոկոսային կետով), իսկ ընդհանուր ընթացիկ ծախսերը՝ հարկային եկամուտների մեծությամբ), ինչը նշանակում է, որ ընթացիկ ծախսերի ավելացման ուղղությամբ «հարկաբյուջետային տարածքը» խիստ սահմանափակ է: Հետևաբար «Երևանի ՋԷԿ» ՓԲԸ-ի կողմից բնական գազի և փոխադրման ծառայությունների դիմաց «Գազպրոմ Արմենիա ՓԲԸ-ի նկատմամբ 2011 թվականից ընկերության հիմնական գործունեության հետ կապ չունեցող կազմակերպություններին փոխառությունների տրամադրման արդյունքում կուտակած պարտավորություննների նախատեսումը ՀՀ պետական բյուջեում էականորեն կմեծացնի պետական բյուջեի ընթացիկ ծախսերը և բյուջեի կատարման առումով կարող է լինել խնդրահարույց:
	

	Բացի այդ, նույն ենթակետում նշվում է նաև, որ «Երեւանի ՋԷԿ» ՓԲԸ-ն մինչեւ 2021 թվականի դեկտեմբերի 31-ը կապահովի «գազ գազի դիմաց» պայմանագրով «Գազպրոմ Արմենիա» ՓԲԸ-ի հանդեպ ընթացիկ պարտքի մարումը՝ բնական գազի առաքման դիմաց 01.10.2021թ. դրությամբ 2,335,952,802.88 դրամի չափով՝ բնական գազի համապատասխան ծավալների հանդիպակաց ընթացիկ առաքումներով:
Հաշվի առնելով, որ վերոնշյալ գումարն իրենից ներկայացնում է «Գազպրոմ Արմենիա» ՓԲԸ-ի հանդեպ ընթացիկ պարտքի մարում, առաջարկում են այն չներառել Նախագծում:
	

	2. Նախագծի 2-րդ հոդվածում նշվում է, որ ՀՀ բնական գազի առաքման ժամանակ գների ձեւավորման կարգը 2019 թվականի հունվարի 1-ից սկսած սահմանվում է ՀՀ կառավարության և «Գազպրոմ» ՀԲԸ-ն միջև արձանագրություններով: Ընդ որում՝ այդ արձանագրության ստորագրումը նախատեսվում է Նախագծի հետ միաժամանակ։
Այս կապակցությամբ առաջարկում են հստակեցնել, թե էլի  ինչ պայմանների ի հայտ գալու մասին է խոսքը, կամ ինչ պարբերականությամբ կարող են սահմանվել ՀՀ բնական գազի առաքման ժամանակ գների ձևավորման կարգի փոփոխությունները:
	

	6. ՀՀ էկոնոմիկայի նախարարություն
	20.12.2021թ .

	 «ՀայՌուսգազարդ» ՓԲԸ-ի բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի համաձայնագրում փոփոխություններ կատարելու մասին» արձանագրության նախագծի վերաբերյալ ՀՀ էկոնոմիկայի  նախարարությունն առարկություններ և առաջարկություններ չունի։
	Ընդունվել է ի գիտություն։





